
LAQGHAT TAL-KUNSILL

Wara I-Elezzjoni Generali ta’ Marzu li ghadda, u wara li |-Vici-Sindku gie elett bhala membru tal-
Kamra tar-Rapprezentanti, il-post tieghu fil-Kunsill gie vakanti u kellha ssir elezzjoni kazwali. L-
ezitu taghha kien li gie elett bhala Kunsillier is-sur Emanuel Cutajar. Waqt seduta tal-Kunsill, il-

Kunsillier Dr Mark Anthony Vassallo gie ikkonfermat bhala Vici-Sindku.

Mill-ahhar Laggha tal-Lokalita, igifieri it-Tnejn 10 ta’ Dicembru, 2012, il-Kunsill iltaga’ 16-il darba,

medja ta’ laggha kull tliet gimghat.

Dr Karol Aquilina — Sindku 16 (100%)

Is-sur Ryan Callus — Vici-Sindku 4 —minn 4 (100%)
Dr Mark A. Vassallo — Kunsillier/Vici-Sindku 15 (94%)

Is-Sinj. Mariette Borg — Kunsilliera 12 75%)

Is-sur Mario Cachia — Kunsillier 8 (50%)

Is-sur Nikol Cassar — Kunsillier 16 (100%)

Is-sur Emanuel Cutajar — Kunsillier 8 - minn 10 (80%)
Is-sur Jesmond Tanti — Kunsillier 16 (100%)

Minbarra I-lagghat tal-Kunsill, saru diversi lagghat minn organi ohra tal-Kunsill fosthom tal-
Kumitat dwar il-Kunsill Civiku, is-sotto-kumitat dwar il-Festa Gheneb, Sports, Kultura u Arti, u I-

Kunsill Lokali Zghazagh.

XOGHOL STRUTTURALI U TISBIH TAL-LOKALITA

Matul din is-sena I-akbar progett strutturali li dahal ghaliha |-Kunsill kien [-Outdoor Gym fi Triq
Mons F.X. Mangion. Bil-ghajnuna finanzjarja tal-Kunsill Malti ghall-Isport u tal-Gvern Centrali
permezz ta’ ghotja mill-Fondi Specjali, dan il-progett li gie jiswa aktar minn €100,000 kien

inawgurat fi Frar li ghadda, mill-Prim Ministru ta’ dak iz-zmien, |-Onor. Dr Lawrence Gonzi.

Dan il-gym mhux biss ghen biex issebbah aktar wiehed mill-aktar siti sbieh tal-lokalita, imma qed

jghin biex titkattar il-kultura sportiva kif ukoll aktar gharfien tal-htiega tal-ezercizzju fiziku.

Wara li fl-ahhar snin sar tista’ tghid ir-resurfacing kollu tat-toroq residenzjali kif ukoll tat-toroq

arterjali, fl-ahhar sena tlesta x-xoghol tar-resurfacing ta’ Triq Nikola Saura.

Matul din is-sena wkoll saru diversi xogholijiet ta’ patching bil-hot asphalt f'diversi toroq
principalment biex jissewwew partijiet minnhom wara tiswijiet li jkunu saru mill-Water Services

Corporation.
Dan ix-xoghol mistenni li jitkompla fil-gimghat li gejjin.
Patching fil-kampanja

Matul din is-sena kellna wkoll bhas-sena |-ohra niffacé¢jaw diversi problemi marbutin mal-
providement tal-haddiema tat-Tagsima tas-servizzi pubbliéi, issa dan ix-xoghol ged isir minn
kuntratt privat, u rega’ qabad ir-ritmu. Matul din is-sena issewwew numru sostanzjali ta’ toroq
non-urbani. Wiehed jitfhem li minhabba I-area kbira li I-Kunsill irid isegwi, din tigi tiswa mal-

€50,000.
Barra minn dawn saru wkoll dawn ix-xoghlijiet:-

Bdil sostanzjali ta’ mirja u tabelli fiz-zoni urbani u rurali;
Aktar Dust bins kif ukoll bdil ta’ sigar li kienu tkissru f'diversi toroq.

Numru mdaqqgas ta’ sinjali godda tat-traffiku.

Knisja tal-Providenza

Kmieni matul din is-sena tlesta |-progett ta’ tisbih tal-vicinanzi tal-Knisja tal-Providenza. Dan il-
progett li sar bil-kollaborazzjoni tal-Awtorita Maltija tat-Turizmu u permezz ta’ fondi mill-UE kien
jikkonsisti fil-pavimentar tal-pjazzetta ta’ quddiem il-Knisja u t-triq li taghti ghaliha, ristawr tal-

hitan tas-sejjieh, tnehhija ta’ wires imdendla, dwal u ghamara tat-trig godda.

Wara li sar dan it-tisbih, li gie jiswa kwazi kwart ta’ miljun Ewro, zdiedu t-talbiet biex is-sit jintuza
ghal okkazjonijiet bhalma huma tigijiet, ecc., Ghalhekk thejjiet Byelaw biex dan kollu jigi

regolarizzat.

ll-Bajja ta’ Ghar Lapsi

[I-Kunsill Lokali tas-Siggiewi kien ilu ghal dawn |-ahhar snin f'diskussjonijiet u hidma mal-Gvern
biex tinstab soluzzjoni immedjata ghall-periklu ghall-pubbliku li jzur il-bajja ta’ Ghar Lapsi. Dan il-
periklu huwa rizultat ta’ detorjarazzjoni fil-blat tal-bajja li wassal biex jaga’ ammont ta’ blat fil-
partijiet tal-bajja li hija accessibbli ghall-pubbliku.

Ghalhekk wara xhur ta’ studji li d-Dipartiment tax-Xoghlijiet Publi¢i ghamel bil-koperazzjoni tal-
Kunsill Lokali tas-Siggiewi, |-istess Dipartiment wasal ghall-konkluzjoni dwar x’interventi jistghu
jsiru. Ix-xoghlijiet tlestew fil-hin biex il-bajja ta’ Ghar Lapsi seghet terga’ tibda titgawda mill-
pubbliku.

Barraminn dan, il-Kunsill ha hsieb li jaghmel il-manutenzjoni mehtiega bhal per ezempju, |-bdil tal-

arbli tad-dawl f’Lapsi Park, bdil ta’ tabelli u sinjali u bdil ta’ bankijiet imkissrin.

[I-Kunsill ukoll ged ikompli jfittex biex isib fondi halli jkun jista’ isebbah dan il-Park, kif ukoll jibni

kompletament mill-gdid il-latrina, liema pjanti diga gew ipprezentanti lill-MEPA.

[I-Kunsill ha hsieb ihejji Byelaw biex permezz taghha jirregolarizza fejn jistghu jsiru BBQs f’Lapsi
Park.

Restawr tal-Istatwa ta’ San Pawl
Wara li s-sena |-ohra I-Kunsill rebah ghotja ta’ €3,500 mill-Gvern Centrali biex jirristawra xi post
storiku zghir, gie deciz li jirristawra |-Istatwa ta’ San Pawl. L-ispiza ta’ dan ix-xoghol mistennija li

titla’ ghal madwar €7,000.

TINDIF U KURA AMBJENTALI

Gbir regolari tal-iskart domestiku u skart goff: Matul din is-sena bgajna ninnutaw zjieda
sostanzjali tal-ammont tal-iskart separat ghar-riciklar, u b’hekk ged nghinu biex jonqos l-iskart
imhallat. Rigward il-Bring-in Sites il-Kunsill ghandu kuntratt mal-kumpanija GreenMT biex
dawn jitnaddfu regolarment. Minkejja li jidher li I-abbuz mill-Bring-in Sites kompla jongos,

xorta wahda ghadna iffac¢jaw problema minn uzu hazin minnhom.
ll-Kunsill joffri ragolarment dawn is-servizzi:

Tinder u knis tat-toroq;

Tindif u qtugh tal-haxix fit-toroq rurali;

Manutenzjoni regolari u zamma tal-gonna;

Manutenzjoni tal-latrini pubblici.

Tindif extra ta’ Ghar Lapsi fix-xhur tas-sajf;

Sfortunatament, wara li s-sena |-ohra tnediet flimkien mal-GreenMT I-iskema tal-gbir tal-hgieg
mid-djar residenzjali, dan is-servizz kellu jitwaqqaf mill-istess kumpanija. Dan ghaliex ma kienx

finanzjarjament vjabbli.

ATTIVITAJIET KULTURALI, EDUKATTIVI U SOCJALI

Ittellghet it-tieni edizzjoni ta’ Festa Gheneb fl-ahhar t’ Awwissu. Nistghu nghidu li |-
konkorrenza kienet wahda tajba hafna. Kien hemm zjieda sostanzjali fl-esibituri, fil-
kompetizzjoni tal-inbid, kif ukoll fid-divertiment. Matulha wkoll inbniet I-akbar ???? tal-ghasir

tal-inbid.

Mixghela tas-Salib tal-Gholja, li bhas-snin I-imghoddija ghaliha attendew eluf ta’ persuni. Din
setghet issir bil-kollaborazzjoni tal-Kazin Banda San Nikola, u membri ta’ diversi ghaqdiet

fosthom il-Grupp tal-Armar li ha hsieb izejjen il-Pjazza tar-Rahal bil-fjakkli tradizzjonali;

Kors ta’ arts & Crafts ghat-tfal matul is-sajf;

Diversi korsijiet ghall-adulti fil-programm Life long Learning Ingliz, Malti, Taljan; bizzilla, tahrig
fiziku, u hiliet ghall-genituri. llI-Kunsill Lokali gie megjus mid-Dipartiment tal-Edukazzjoni bhala

wiehed mill-aktar kunsilli lokali li joffri servizz u jiffacilita biex isiru dawn il-korsijiet.

Taghlim tal-computer ghat-tfal matul is-sajf, u ghall-adulti matul il-kumplament tas-sena.

Kors ta’ I-Ewwel Ghajnuna bil-kollaborazzjoni tas-St John’s Ambulance Brigade. Fil-jiem li

gejjin, dan il-kors se jsir ukoll ghat-tfal taht |-ghaxar snin.

F’Gunju saret maratona tar-roti fi Trig Dun Manwel Zammit u t-toroq tal-madwar.

Gew ukoll organizzati attivitajiet tal-karrozzi fil-pjazza bi skop filantropiku.

Giet organizzata zjara ghall-bdiewa f'Vittoria, Sqallija, u li ghaliha attendew kwazi mitt bidwi.

Saru diversi lagghat ta’ taghlim ghall-bdiewa.

PROGETT SCREENS
ll-sena I-ohra I-Kunsill kien rebah progett tal-UE flimkien mal-Belt ta’ Vittoria (Sqgallija) u |-belt
ta’ Mateszalka (Ungerija) bl-isem ta’ SCREENS.

Dan il-progett ghandu I|-ghan |i jxerred aktar informazzjoni dwar il-Millenium Development
Goals tan-Nazzjonijiet Uniti bil-ghan li fil-pajjizi tat-tielet dinja fost hwejjeg ohra jonqos il-
faqar, titjieb l-edukazzjoni u s-sahha. Il-Kunsill Lokali nieda diversi workshop kemm ghat-tfal
tal-iskola primarja, kif ukoll ghall-ghaqdiet tal-lokalita u ghall-pubbliku in generali. Saru u se se
jsiru diversi attivitajiet bl-iskop li ¢-cittadini Siggiwin isiru aktar konxji tar-realtajiet tal-pajjizi

tat-tielet dinja. Dan il-progett se jkun jiswa madwar €60,000 liema fondi gejjin kollha mill-UE.

HWEJJEG OHRA

Progett Salib tal-Gholja

Bi pjacir inhabbru li wara li s-sena I-ohra I-Kunsill Lokali Siggiewi irnexxielu jirbah fondi tal-UE biex
jitwettaq progett kbir infrastruttali grib is-sit tas-Salib tal-Gholja, issa hu mistenni li x-xogholijiet
jibdew fl-ewwel xhur ta-sena d-diehla. Dan il-progett li jammonta aktar minn terz ta’ milju Ewro,
ghandu I-ghand li jippromwovi |-lokalita taghna bhala destinazzjoni agro-rural turistika. ll-progett
se jsebbah sostanzjalment is-sit hdejn is-Salib tal-Gholja u johloq park ta’ rikreazzjoni. Dan jinvolvi
I-bini mill-gdid tat-toroq vicini li jwasslu lejn is-Salib tal-Gholja, it-tiswija tal-plateau kif ukoll il-

fornitura ta’ ghamara addattata u li tirrispetta I-ambjent.

Tizjin
II-Kunsill ghal darb’ohra ha hsieb |li matul il-Festa ta’ San Nikola jarma bid-dawl Trig Mons M
Azzopardi. L-istess fi zmien il-Milied il-Kunsill jarma bid-dawl il-Pjazza u Triq il-Parroc¢ca u Trig San

Nikola.

Tilgima kontra I-Influwenza.

[I-Kunsill rega’ kien strumentali biex aktar minn 450 persuna tircievi t-tilgima tal-influwenza.

Arriva
Sa mis-sena |-ohra, II-Kunsill segwa dak li kien ged jigri fir-riforma tat-trasport pubbliku u baga’

jwassal l-ilmenti tal-pubbliku li jaslu lill-Kunsill kemm lil Transport Malta kif ukoll lill-Arriva.

[I-Kunsill iltaga’ ma’ ufficjali gholjin tal-Arriva u ta’ Transport Malta biex jiddiskuti maghhom I-
ilmenti li jaslu I-Kunsill u ressaq diversi proposti ta’ kif is-servizz pubbliku jista’ jitjieb. Din il-

materja kienet diskussa wkoll mal-Ministru tat-Trasport, I-Onor. Joe Mizzi.

Pixxina fl-Iskola Primarja
Il-Kunsill Lokali kien strumentali biex bil-ghajnuna tal-Kunsill Malti ghall-Isport tigi stallata pixxina

b’ilma shun fil-bitha tal-iskola primarja. Din ged titgawda mhux biss mit-tfal tal-iskola, imma wkoll

minn ghaqdiet sportivi. Hemm il-hsieb ukoll li jsiru arrangamenti biex din tkun miftuha ghall-

pubbliku.

FINANZI

Matul din is-sena I-Kunsill mistenni li jdahhal madwar €850,000, bejn I-allokazzjoni tal-Gvern
Centrali u dhul zghir iehor. Minkejja I-ispiza kbira li dahal ghaliha fl-ahhar snin rigward ir-

rinovament ta¢-Centru Civiku, xorta wahda mhux mistenni li johrog b’deficit.

Nlkol Baldacchlno
SEGRETARJU EZEKUTTIV

